
Dolzarbligi:Metabotrop glutamat retseptori [mGluRs] markaziy nerv tizimida ionotrop tavsifga
ega bo‘lgan – AMPA– va NMDA–retseptorlar kabi, funksional jihatdan muhim ahamiyatga ega
hisoblanadi. Shu sababli Glutamat kislotaning AMPA– va NMDA–retseptorlarga ta'sirini
o‘rganish muhim ahamiyat kasb etadi.

Tadqiqotning maqsadi:Adabiyotlarda keltirilgan ma’lumotlarga asoslanib Glutamat kislotaning
AMPA– ва NMDA–рецепторларga ta’sirini o’rganish maqsad qilindi.

Usul va uslublar:Adabiyotlarni tahliliy o’rganish va Glutamat kislotaning organizmda hosil
bo’lishi va sarflanish ko’lamini baholash.
Natijalar:Tajribalar natijasida Glutamat kislota sut emizuvchilar bosh miyasida asosiy
qo‘zg‘atuvchi neyromediatorlardan biri bo‘lib, ionotrop/metabotrop retseptorlar orqali ta’sir
ko‘rsatish mexanizmiga ega ekanligi aniqlandi. Postsinaptik membranada joylashgan mGluRs
struktura kompleksi 7 ta transmembrana sohalardan tuzilgan bo‘lib, α–, β– va γ–subbirliklardan
tashkil topgan G–oqsili bilan bog‘lanadi. Ushbu – va βγ–subbirliklar mGluRs aktivatsiyasi
sharoitida adenilatsiklaza, fosfolipaza S, inozitoltrifosfat [IP3] uzatiluvchi signal
transduksiyasida ishtirok etadi (1. Rasm). Shuningdek, metabotrop tavsifga ega bo‘lgan gltumat
retseptoralri 3 ta guruhga tasniflanadi: I guruh fosfolipaza S, inozitoltrifosfat orqali ta’sir
ko‘rsatuvchi – mGluR1 va mGluR5 retseptorlardan tashkil topgan; II guruh mGluR2 va mGluR3
retseptlraidan tashkil topgan; III guruh mGluR4 va mGluR6–8 kompleksini o‘z ichiga oladi.
Hozirgi vaqtda fiziologik me’yor va patologik sharoitlarda mGluRs struktura–funksiyasini
o‘rganish yo‘nalishida ko‘p sonda tadqiqotlar amalga oshirilganligiga qaramasdan, ushbu
retseptorlarning regulyatsiya mexanizmlari to‘liq aniqlanmagan.

1.–расм. Glutamatergik sinapsda metabotrop glutamat retseptori [mGluRs] orqali
signal tansduksiyasi mexanizmi.

Bunda presinaptik membranadan sekretsiyasidan keyin glutamat kislota ionotrop – AMPA–
va NMDA–retseptori, shuningdek mGluRs [mGluR1 va mGluR5] bilan bog‘lanadi. mGluRs
aktvatsiyasi ta’sirida α–, β– va γ–subbirliklardan tashkil topgan G–oqsili orqali signal
inozitoltrifosfatga [IP3] uzatiladi, o‘z navbatida sarkoplazmatik retikulum [SR] Ca2+–kanali
faollashishi hisobiga [Ca2+]in konsentratsiyasi ortadi.
Xulosa. Organizmdagi Ca2+ ionlari signal transduksiyasi jarayonida markaziy ikkilamchi
messenjer sifatida shakllangan bo‘lib, nerv tizimi, qon va boshq to‘qimalar hujayralarining
me’yoriy fiziologik funksiyasida [Ca2+]in gomeostazini ta’minlovchi Ca2+–transport tizimlari
muhim ahamiyatga ega hisoblanadi.
Bosh miya sinaptosomalarida neyrotransmissiya jarayonida Sa2+–transporti orqali signal
transduksiyasi glutamat retseptorlar tiplari – AMPA/kainat retseptor va NMDA–retseptorlar
orqali amalga oshadi va ushbu tizimlarning modulyatsiya mexanizmlari ko‘plab tadqiqotlarda
o‘rganilgan.
Glutamat markaziy nerv tizimining asosiy qo‘zg‘atuvchi mediatori hisoblanib asosiy faoliyati
NMDA–retseptorlar orqali amalga oshadi. Glutamat retseptorlarini xaddan ortiq faollashuvi
neyronlarning o‘limiga olib kelishi mumkin. Bu jarayon eksaytotoksiklik deb nomlanadi
[«excitotoxicity» inglizcha so‘z bo‘lib, – qo‘zg‘alish rivojlanish davridagi toksiklik holatidir].
Ma’lumki, ko‘plab neyrodegenerativ qo‘zg‘alishlar patogenezida eksaytotoksiklik ishtirok etadi
va bu neyron hujayralari sitozolida Ca2+ ionlarini yig‘ilishi bilan bog‘liq.

